ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտերի ընդունման անհրաժեշտությունը.
ՅՈՒՆԵՍԿՕ-ի Մասնակցության ծրագրերի (Participation Programms) 2022-2023թթ. շրջափուլում հաստատվել է «Հայաստանի ազգային արխիվ ՊՈԱԿ-ի կողմից ներկայացված Հայաստանի ազգային արխիվի 100-ամյակին նվիրված միջազգային գիտաժողով «Արխիվներ՝ մարդկության հիշողություն» ծրագրային առաջարկը, որի իրականացման համար 2022 թվականի սեպտեմբերի 16-ին ՅՈՒՆԵՍԿՕ-ի կողմից ՀՀ ֆինանսների նախարարության համապատասխան հաշվին է փոխանցվել 25,972.5 ԱՄՆ դոլարին համարժեք 10 625 090 ՀՀ դրամ: 
«Արխիվներ՝ մարդկության հիշողություն» խորագրով միջազգային գիտաժողովը նպատակաուղղված է արխիվային ոլորտում մշակութային քաղաքականության զարգացմանն ու արդիականացմանը՝ հիմք ընդունելով Արխիվների միջազգային խորհրդի և ՅՈՒՆԵՍԿՕ-ի նորմատիվ փաստաթղթերը։ Այն նպատակ ունի նաև ամրապնդելու և պաշտպանելու ազգերի մշակութային ժառանգությունը և հազարամյակների պատմությունը։
Համաժողովը տեղի է ունենալու Երևանում, սույն թվականի նոյեմբերի 27-29-ը՝ պլենար նիստերի և պանելային քննարկումների տեսքով, առանցքային զեկույցներով և բաց բանավեճերով:
[bookmark: _GoBack]Գիտաժողովի հրավիրյալներն են ՅՈՒՆԵՍԿՕ-ից, ICA-ից, Եվրասիկայի անդամ երկրներից, ԱՊՀ, Եվրոպական, Ասիական երկրների առաջատար արխիվագետներ, փորձագետներ (թվով 32 մասնակից)։
Համաժողովի ընթացքում նախատեվում է իրականացնել հետևյալ ծախսերը։

	Ծախսերի բաշխում
	ԱՄՆ դոլարով

	Մասնակիցների ճանապարհածախսը
	15572 $

	Մասնակիցների տեղավորում
	7 200 $

	Համաժողովի պատրաստում և կազմակերպում (կոնֆերանս դահլիճների վարձույթ, համաժամանակյա թարգմանության համար սարքավորումների վարձույթ, գրենական պիտույքներ 50 մասնակցի համար, /թղթապանակներ, կրծքանշաններ, գրիչներ, նոթատետրեր, հուշանվերներ և այլն/)
	1200 $

	Թարգմանչական և թարգմանչական ծառայություններ (3 թարգմանչի համար վճար)
	2000 $

	Ընդամենը
*որը համարժեք է
	25.972.5 $
10.625.090 ՀՀ դրամի



Սույն ծրագրով նախատեսված միջոցառումը պետք է կյանքի կոչվի մինչև 2023թ. դեկտեմբերի 31-ը, որին հաջորդող մեկ ամսվա ընթացքում «Հայաստանի ազգային արխիվ ՊՈԱԿ-ի կողմից պետք է ներկայացվի ծախսերը հավաստող հաշվետվություն։

2. Ակնկալվող արդյունքը.
Որոշման նախագծի ընդունմամբ կապահովվի ՅՈՒՆԵՍԿՕ-ի Մասնակցության ծրագրերի (Participation Programms) 2022-2023թթ. շրջափուլի համար հաստատված Հայաստանի ազգային արխիվի կողմից ներկայացված Հայաստանի ազգային արխիվի 100-ամյակին նվիրված միջազգային համաժողովի կազմակերպումը։ 

3․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արդարադատության նախարարության կողմից։

4. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և ծախսերում սպասվելիք փոփոխությունների մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտները և ծախսերը կավելանան 10,625․1 հազ․ դրամով։

5. Կապը ռազմավարական փաստաթղթերի հետ. Կառավարության 2021-2026թթ. ծրագիր, (4.3) 
Նախագիծի ընդունումը չի առնչվում Կառավարության ծրագրին, ռազմավարական փաստաթղթերին։
3

